
Tujuan kajian ini adalah untuk mengenal pasti transformasi  Yayasan  Dakwah 

Islamiah Malaysia dalam melaksanakan gerakan dakwah di Malaysia. Yayasan 

Dakwah Islamiah Malaysia atau dikenali sebagai YADIM merupakan sebuah 

Badan Amanah yang ditubuhkan oleh kerajaan berfungsi untuk melaksanakan 

gerakan dakwah bagi meningkatkan kefahaman ajaran Islam dan kesedaran dakwah 

Islamiah. Oleh yang demikian, pendekatan kualitatif adalah yang paling sesuai dan 

telah digunakan untuk mencapai objektif penyelidikan. Ini kerana responden 

seramai 24 orang mempunyai pengalaman dan penglibatan mereka dalam 

menjayakan program-program dakwah YADIM. Mereka merupakan Ahli Lembaga 

Pemegang Amanah, pengurusan tertinggi dan para pegawai yang telah berkhidmat 

dengan YADIM. Selain itu, agensi sekutu, Badan Bukan Kerajaan (NGO) dan 

individu juga telah memberi kerjasama dalam menjayakan program dan produk 

dakwah YADIM. Teknik temu bual secara bersemuka telah diadakan di samping 

pengumpulan bahan-bahan dokumentasi dan pemerhatian untuk mendapatkan data 

secara holistik. Data direkod dan dikod serta dianalisis secara verbatim dengan 

menggunakan perisian Atlas.Ti bagi membantu pengurusan data. Analisis terperinci 

dibuat untuk menghasilkan tema bagi menjawab persoalan kajian. 

 

 

Penemuan kajian menunjukkan bahawa terdapat beberapa permasalahan yang 

dihadapi oleh YADIM iaitu kepimpinan yang berkesan, kekurangan sumber 

kewangan, karenah birokrasi dalam pengurusan, kekurangan sumber tenaga 

manusia dan tiada kesinambungan program dakwah. Namun begitu mutakhir ini, 

YADIM telah melakukan transformasi bagi melaksanakan anjakan paradigma 

dalam gerakan dakwahnya iaitu pertama, gaya kepimpinan yang meliputi sifat 

pemimpin. Sifat ini termasuk pemimpin yang mempunyai imej yang berwibawa, 

berilmu dan berpengetahuan luas, berwawasan, bersikap terbuka, penerapan 

budaya dan nilai yang baik yang menjadi role model kepada warga YADIM dan 

masyarakat. Di samping mempunyai kompetensi kepimpinan meliputi kemahiran 

interpersonal dalam membina hubungan, berkeupayaan mencari dana melalui 

kerjasama pintar, menyelesaikan masalah dan berani membuat keputusan, kreatif 

dan inovatif dalam merancang serta melaksanakan program-program dakwah. 

Selain itu, teras utama transformasi dalam pengurusan meliputi kompetensi tenaga 

kerja, tadbir urus yang berkesan, pembangunan media dakwah, kemahiran 

berkomunikasi dan dorongan motivasi kepada keseluruhan warga YADIM.  

 

 

Hasil kajian juga telah menunjukkan bahawa terdapat keberkesanan pelaksanaan 

program YADIM melalui jalinan kolaborasi bersama agensi kerajaan, swasta dan 

pertubuhan NGO-NGO dengan rangkaian kerjasama dari sudut bantuan dana 

kewangan serta kerjasama dalam menjayakan program-program dakwah. 

Seterusnya, mendakwahkan masyarakat dan komuniti dengan menubuhkan Badan 

Khas yang terdiri daripada Majlis Dakwah Negara (MDN) Majlis Perunding 

Wanita Islam Malaysia (MPWIM) dan Majlis Amal Islami Malaysia (MAIM), 

IKON Dakwah, Sahabat YADIM, Felo Dakwah, Sukarelawan Al-Falah dan lain-

lain untuk menyemarakkan kegiatan dakwah di negara ini. Metodologi dakwah 

diaplikasikan dengan pembangunan media masa kini seperti facebook, twitter, 

instragram, YADIMTV sebagai agen penjana dakwah bagi menyampaikan mesej 

kepada masyarakat dengan lebih berkesan. Keberkesanan program dan produk 

yang dilaksanakan oleh YADIM telah memberi impak positif kepada masyarakat. 

Ini kerana program-program  utama dan bahan-bahan penerbitan YADIM telah 

menjadi trademark dan mendapat sambutan yang baik di kalangan masyarakat.   

 

 

Kesimpulannya, agenda transformasi dakwah YADIM sebagai pemangkin kepada 

gerakan dakwah semasa melalui konsep amar ma'ruf nahi mungkar bagi memberi 

kefahaman, pengamalan dan penghayatan Islam kepada masyarakat. Usaha ini 

merupakan suatu pembentukan bagi melestarikan masyarakat yang bertamadun 

untuk menuju ke arah masyarakat madani secara komprehensif di negara ini.  

Chairman : Amini Amir Abdullah, PhD 

The purpose of this research is to identify the transformation that was implemented 

by Islamic Da'wah Foundation Of Malaysia as a da'wah movement in Malaysia. 

YADIM, in other words is short for Islamic Da’wah Foundation Of Malaysia is a 

"Trust" which was established by the government to spread the message of Islam, 

to enhance the understanding of Islam and to create Islamic da’wah awareness. The 

qualitative approach is the most appropriate research methodology that has been 

used to achieve the research objectives. 24 respondents were selected from high 

level management of YADIM and those who have experience and seriously 

involved in the success of YADIM programs; the members of the Board of 

Trustees, senior management and employees of YADIM as well as respondents 

from other agencies, non-governmental organizations (NGO'S) and individuals 

who have cooperated to ensure the success of the YADIM’s programs. Face to-face 

interviews were conducted in addition to collecting materials, documentation and 

observation. Data were recorded and coded in verbatim and analyzed using Atlas.Ti 

software to assist in data management analysis. A detailed analysis was made to 

produce themes in this study. 

 

 

The findings indicate that there are some problems with YADIM leadership, lack 

of financial resources, bureaucratic management (red tape),  lack of human 

resources and no continuation of the da’wah programs. But lately, YADIM has 

been transformed to a state of paradigm shift in terms of leadership styles and 

quality. These leadership styles and quality include competent, knowledgeable 

insightful, openness, and upholding good moral values. In addition, others skills are 

leadership skills in building interpersonal relationships, ability to raise money 

through smart collaboration and partnership, problem solving and decision making, 

creative and innovative in designing and implementing programs. Nevertheless, the 

main thrust of the transformation includes the effectiveness of human capital and 

resources management, effective governance, communication skills and 

motivation. 

 

 

This study has also shown that there is an effective implementation of the 

YADIM’s program through effective collaboration and cooperation with 

government agencies, private sector and NGO'S. Da’wah efforts becoming more 

effective with the establishment of Majlis Dakwah Negara (MDN), Majlis 

Perunding Wanita Islam Malaysia (MPWIM) and Majlis Amal Islami Malaysia 

(MAIM), IKON Dakwah, Sahabat YADIM, Felo Muda Dakwah (FMD), 

Sukarelawan Al-Falah and to enliven the da’wah activities in the country. The use 

of social media has enhanced da’wah effectiveness such as Facebook, Twitter, 

Instagram as well as YADIMTV. The effectiveness of programs implemented by 

YADIM have gave a positive impact on society. This is due to the fact that the 

main programs and publications of YADIM have been established and well 

accepted by the community.  

 

 

In conclusion, the agenda of the transformation of Islamic Da’wah Foundation of 

Malaysia (YADIM) will be the catalyst of the current and future da'wah activities  

through the concept of enjoining good and forbidding evil in order to bring 

understanding, experience and appreciation of Islam to the society. These efforts 

will contribute to the transformation of civilization and wellness of the society to 

move towards a comprehensive civil society. 

© C
OPYRIG

HT U
PM

xv 

 

 
Contoh : Transliterasi 

 al-Maktabah al-Ahliyyah المكتبة الآهليةٌ 1

 qal'ah قلعة 2

 Dār Wahbah دار وهبة 3

 

 

Skop Penggunaan Jadual Transliterasi 

 

Dalam konteks peulisan tesis ini, jadual transliterasi hanya digunakan untuk 

menukarkan huruf Arab ke dalam huruf Roman bagi ejaan istilah, perkataan dan 

BAB 1 

PENDAHULUAN 

Bab satu mengandungi pengenalan, latar belakang kajian, pernyataan masalah, 
objektif kajian, kepentingan kajian, skop dan batasan kajian, definisi operasional 
dan struktur penulisan tesis yang digunakan dalam kajian ini. 

1.1 Pengenalan 

Islam telah meninggikan martabat dakwah ke peringkat tinggi yang perlu dicapai 
oleh setiap individu Muslim. Mereka perlu peka dan prihatin pada fenomena yang 
berlaku kerana dakwah merupakan salah satu kewajipan di dalam Islam. Seruan 
dakwah adalah dari Al-Quran dan Hadith perlu disampaikan kepada seluruh umat 
manusia agar beroleh keberkatan hidup dan keredhaan Allah keberkatan hidup di 
dunia dan akhirat. Tugas dakwah bukanlah merupakan tugasan di bahu insan yang 
bergelar ulama’, ustaz ataupun ustazah sahaja, namun ia juga turut diberikan 
tanggungjawab kepada setiap individu manusia sepertimana dakwah yang telah 
dilaksanakan oleh para Rasul kepada kaumnya agar beriman kepada Allah SWT. 
Inilah tugas asas bagi setiap Rasul yang diutus oleh Allah di muka bumi ini dengan 
membawa risalah Allah iaitu Al-Quran agar ia dapat dipraktikkan dan dijadikan 
sebagai way of life sama ada secara individu, masyarakat dan negara. Ini 
bersesuaian dengan Islam yang merupakan rahmat kepada seluruh alam.  

Gerakan Islam merupakan perjuangan para nabi di sepanjang zaman yang 
membawa satu misi iaitu mengesakan Allah SWT serta taat dan patuh kepada 
kekuasaan dan kebesarannya. Gerakan Islam juga terhasil hasil daripada 
kesinambungan risalah yang dibawa oleh para nabi1. Menurut Wan Hussein Azmi 
(1984), setiap sistem atau organisasi hidup manusia mestilah ada pendakwah atau 
penyerunya yang mengajak manusia untuk menerima dan mempraktikkan sistem 
tersebut2. Sekiranya sesuatu sistem atau organisasi itu tidak ada pendakwah atau 
penyerunya, maka ini bermakna sistem itu akan hilang lenyap dilupai manusia 
walau bagaimanapun baik sekalipun sistem tersebut. Penyusunan organisasi yang 
mantap dan teratur merupakan di antara jaminan kejayaan usaha dakwah3. 
Perkataan organisasi dalam Al-Quran merujuk kepada ungkapan jamaah yang 
mempunyai pelbagai makna. Ini menunjukkan betapa pentingnya hidup berjamaah 
atau berorganisasi dan bekerja secara berkumpulan sebagaimana hadith dalam 
Musnad daripada Nu’man Bin Bāshir R.A, sabda Rasulullah SAW:

1 Al-A'raf:59 
2 Ali 'Imran:104 
3 Al-Saff:4 

Terjemahan : 
 
 Maka sesungguhnya riwayat daripada Aḥmad dan Tḥobrāni dan Baikḥāki 
 dengan sanad  yang benar daripada hadith Nu'man Bin Bāshir, daripada 
 Nabi SAW  seseungguhnya telah berkata: jamaah itu adalah rahmat dan  

perpecahan itu adalah  
 azab (Ahmad Ibn Hambal. t.th.) 
 
 
Hadith di atas menunjukkan tentang dakwah atau manhaj yang dibawa oleh suatu 
jemaah (organisasi). Dalil Al-Quran dan Hadith yang telah menggariskan tentang 
pentingnya dakwah bagi mengajak dan menyeru manusia agar dapat merealisasikan 
amar ma’ruf nahi mungkar, mengwujudkan masyarakat bersatu dan bertakwa, 
menunaikan dan melaksanakan perintah Islam dalam kehidupan masyarakat.  
 
 
Sejarah Islam telah membuktikan bahawa Rasululalh SAW mengaplikasikan 
amalan pengurusan organisasi dalam usaha dakwah baginda. Rentetan peristiwa 
Bai’ah ‘Aqabah yang pertama dan awal serta pelantikan Mus’ab bin Umar sebagai 
utusan baginda ketika berada di Madinah adalah bukti baginda menyusun atur 
dakwah baginda (al-Buti, 1991). Fathi Yakan (1987) menyatakan dengan tegas 
bahawa usaha berdakwah hendaklah dilakukan secara berorganisasi. Ini kerana 
faktor arus yang menentang usaha dakwah Islamiah adalah merupakan cabaran 
yang besar di era kemajuan sains dan teknologi masa kini. Dakwah yang 
dilaksanakan secara sistematik merupakan jalan yang terbaik untuk memastikan 
usaha dakwah yang dilakukan mencapai kejayaan. Gerakan dakwah yang 
berterusan akan membina kecemerlangan ketamadunan manusia dalam kehidupan 
di dunia dan di akhirat kelak. 
 
 
1.2 Latar Belakang Kajian 
 
Sejarah kedatangan Islam di Tanah Melayu melibatkan beberapa teori iaitu dari 
sudut masa kedatangan Islam ke Tanah Melayu pada abad ke-13 manakala dari 
sudut sumber kedatangan dakwah, ianya dibawa terus dari Semenanjung Tanah 
Arab di samping dari India, China dan Parsi. Gerakan dakwah dilaksanakan oleh 
kebanyakan para aktivis melalui pelbagai usaha dan aktiviti kebangkitan Islam 
seperti pengaruh Muhammad bin ‘Abd Wahab, Muhammad bin ‘Ali Al-Sanusi, 
Syeikh Muhammad Abduh, Rashid Rida, Jamaluddin Al-Afghani, Sayyid Qutb dan 
lain-lain. Kedatangan Islam ke Tanah Melayu telah membawa perubahan kepada 
masyarakat khususnya mengenai pandangan dan kepercayaan hidup orang-orang 
Melayu. Terdapat beberapa faktor Tanah Melayu menjadi tumpuan para pedagang 
Arab dan para ulama untuk menyebarkan dakwah antaranya ialah: 
 

i. Aktiviti perdagangan yang menjadi tumpuan kepada penyebaran dakwah. 
ii. Pedagang, Syahbandar dan perkahwinan. 

iii. Penghargaan nilai ideologi Islam yang dianggap keutamaan bagi 
penganutnya (Ab. Aziz Mohd Zin, 2006: 41). 



© C
OPYRIG

HT U
PM

  

3 
 

Kemerdekaan Tanah Melayu pada 31 Ogos 1957 dari jajahan British dan 
penubuhan Malaysia pada tahun 1963 adalah merupakan peristiwa sejarah yang 
penting bagi perkembangan dakwah di negara ini. Kedudukan agama Islam sebagai 
Agama Persekutuan sebagaimana yang termaktub dalam Perlembagaan 
Persekutuan mahupun Perlembagaan Negeri membolehkan kegiatan dakwah 
dilaksanakan secara individu, pertubuhan-pertubuhan kerajaan dan juga 
pertubuhan-pertubuhan sukarela. Implikasinya gerakan dakwah di Tanah Melayu 
terus berkembang sehingga mencapai kemerdekaan pada 31 Ogos 1957.  
 
 
Selepas kemerdekaan kegiatan dakwah lebih jelas dan terarah serta banyak badan-
badan dakwah ditubuhkan antaranya Pertubuhan Kebajikan Islam Malaysia 
(PERKIM) tahun 1960, Persatuan Kebangsaan Pelajar Malaysia (PKPIM) tahun 
1961 yang sebelum ini dikenali sebagai Persatuan Kebangsaan Pelajar Islam 
Persekutuan Tanah Melayu, Angkatan Belia Islam Malaysia (ABIM) tahun 1971, 
Yayasan Dakwah Islamiah Malaysia (YADIM) tahun1974. Perkembangan dakwah 
selepas merdeka begitu pesat dengan kebangkitan semangat gerakan tajdid dan 
gerakan pengislahan di kalangan masyarakat Melayu mendorong kepada fenomena 
baru dalam gerakan dakwah masa kini (Ab. Aziz Mohd Zin, 2006:48). Malah, 
ianya bukan hanya berkembang di Malaysia tetapi kini menjadi pusat tumpuan dan 
rujukan gerakan dakwah di rantau ini dan seluruh dunia. Penyebaran dakwah Islam 
di Malaysia mendapat perakuan dan pengiktirafan oleh negara-negara pertubuhan 
Islam Antarabangsa (Abdul Munir Ismail, 2014). Oleh itu, penubuhan agensi atau 
pertubuhan Islam telah membentuk sebuah tamadun peradaban manusia dalam 
merealisasikan dan memartabatkan syiar Islam di negara ini. Kesungguhan semua 
pihak samada agensi kerajaan atau Badan Bukan Kerajaan (NGO) untuk 
menyebarluaskan syiar Islam melalui platform dakwah selari dengan 
perkembangan arus perdana dan teknologi semasa agar dapat dihayati dan 
diamalkan dalam kehidupan masyarakat secara holistik. Namun begitu, terdapat 
juga kesan-kesan sampingan yang boleh mengelirukan masyarakat di mana 
terdapatnya tanggapan masyarakat tidak mengetahui peranan dan perkembangan 
yang dijalankan oleh sesebuah organisasi Islam di negara ini. Perkara ini perlulah 
diatasi walaupun masyarakat seharusnya perlu memahami konsep dan pelaksanaan 
dakwah itu sendiri dengan sebaik-baiknya, di samping mengetahui peranan dan 
fungsi organisasi yang berkaitan.  
 
 
1.3 Pernyataan Masalah 
 
Kebangkitan Islam di era tahun 1970an dan selepas kemerdekaan turut memberi 
kesan kepada perkembangan Islam di Malaysia terutama dalam konteks 
pembangunan negara. Menyedari betapa pentingnya Islam dalam pembangunan 
negara maka kerajaan telah mengambil keputusan untuk menjadikan Islam sebagai 
elemen utama dalam pembangunan negara. Kepimpinan yang diterajui oleh mantan 
Perdana Menteri seperti Tunku Abdul Rahman Putera Al-Haj (1957-1970), Tun 
Abdul Razak (1970-1976), Tun Hussien Onn (1976-1981), Tun Dr. Mahathir 
Mohamad (1981-2003), Dato’ Seri Abdullah Ahmad Badawi (2003-2010) dan 
Dato’ Sri Mohd Najib Tun Abdul Razak (2010-sekarang) tidak pernah 
meminggirkan peranan Islam dalam usaha mereka untuk membangunkan negara. 

Arus perdana dakwah pada abad yang ke-21 ini juga melihat bahawa organisasi 
Islam memainkan peranan yang amat penting dalam konteks penyebaran ajaran 
Islam agar benar-benar mendasari dan menjadi tonggak utama dalam kehidupan 
masyarakat sejagat. Pelaksanaan dakwah memerlukan kepada usaha berterusan dan 
berasaskan kepada manhaj yang sesuai untuk sasaran seiring dengan arus perdana 
pada masa kini. Organisasi Islam mula menggunakan kemudahan alam maya ini 
yang disebarkan menerusi filem, video, melalui facebook, twitter, instragram dan 
sebagainya untuk menyampaikan risalah dakwah dalam menyemarakkan kegiatan 
masyarakat. Namun begitu, peranan organisasi dakwah tidak menunjukkan 
kejayaannya. Banyak permasalahan-permasalahan yang berlaku dalam ruang 
lingkup dakwah sama ada di peringkat national atau antarabangsa antaranya ialah 
masalah kepimpinan, pengurusan organisasi dakwah termasuk perancangan, 
pelaksanaan, pengawalaan penyelarasan,  strategi,  cabaran luaran dan dalaman, 
kekurangan aplikasi media massa, kewangan, penglibatan peserta, promosi, 
karenah birokrasi, tiada kepakaran dalam organisasi, tidak memahami secara 
menyeluruh tentang dakwah (Fariza, 2000; Ab. Aziz Mohd Zin, 2006; Mohamad 
Nazli Omar, 2013; Mahayudin Haji Yahaya, 2001; Abdul Aziz Mohd Zin, 1997; 
Fathi Yakan, 1974; Ali Jarishah, 1986). Melalui penulisan dan kajian ilmiah yang 
telah dinyatakan memang tidak dinafikan wujudnya permasalahan ini seiring 
dengan kajian beberapa penyelidikan yang terdahulu. YADIM juga sebagai 
Institusi Dakwah tidak terlepas daripada mengalami perkara yang sama dalam 
memainkan peranannya. Ini kerana permasalahan YADIM telah ditulis dalam 
kertas kerja pembentangan seminar4 iaitu : 
 

… Saya masih ingat dalam tahun 1973, dalam Kongres Ekonomi Islam ke-
2, Tun Abdul Rahman Ya’kub mencadangkan supaya ditubuh Yayasan 
dakwah Islamiah dan dipersetujui oleh Tun Abdul Razak yang telah 
mengisytiharkan penubuhannya pada tahun 1974. Tujuannya ialah untuk 
menjadikan dakwah sebagai program nasional. Malangnya, YADIM sejak 
penubuhannya menjadi sebuah institusi yang “hidup segan mati tak mahu”. 
Program nasional yang penting untuk menyatukan rakyat berbilang kaum 
dan agama dalam acuan kemelayuan dan keislaman, peruntukkan yang 
diberi hanya RM1 juta setahun. Bukannya kerajaan tidak bersedia 
membiayai pergerakannya tetapi bajet yang kecil itu ialah kerana tiada 
perancangan yang dibuat untuk tujuan dakwah. YADIM lebih banyak diisi 
dengan agenda politik sahaja.…Saya telah diberi kesempatan untuk 
memimpin YADIM oleh Tun Dr Mahathir pada tahun 2000-2009. Saya 
hadir dalam Kongres Ekonomi ke-2 itu dan mengikuti perkembangan 
YADIM daripada mula ditubuhkan, mendengar sendiri daripada ucapan 
Tun Abdul Rahman Ya’kub yang mengemukakan cadangan itu dan 
penjelasan sampingannya di luar sesi perbincangan, memahami apakah 
tujuan yang tersurat dan tersirat YADIM ditubuhkan. Saya cuba 

                                                 

4  Seminar Dakwah Nasional 2012M/1433H Wacana Pemikiran Dan Peradaban Ummah Ke-4 
anjuran Pertubuhan Muafakat, Akhbar Utusan Malaysia, TV Al-Hijrah dan Radio Institut 
Kefahaman Islam Malaysia (IKIM) 

menghayati YADIM sebagai institusi dakwah nasional dan 
mengembalikannya kepada tujuan ia ditubuhkan. Fokus saya ketika itu 
ialah membangunkan prasarana dakwah dengan melibatkan para ulama, 
intelektual, pertubuhan dakwah dan masyarakat di dalam gerakan dakwah. 
Dasar Dakwah Baru diperkenalkan dan perancangan lima tahun pertama 
dan kedua dilaksanakan. Saya memohon peruntukkan kewangan daripada 
kerajaan dengan jumlahnya yang sesuai mengikut perancangan itu. 
Permohonan peruntukkan YADIM tidak pernah dikurangkan jumlahnya. 
Bahkan ketika saya memohon peruntukkan tambahan juga tidak pernah 
ditolak. Malangnya, setelah saya bersara Dasar Dakwah Baru terbenam di 
dalam buku dan Rancangan Lima Tahun Pertama Dan Kedua yang 
disusun, tinggal sebagai rancangan kosong yang tidak diteruskan. Saya 
hanya boleh mengeluh “Wal hasil balik asal” (Nakhaie Ahmad, 2012:10-
11).  

 
 
Dalam seminar ini juga pembentang ada mencadangkan untuk memperkasakan 
peranan YADIM iaitu: 
 

i. Satu-satunya agensi kerajaan yang ditubuhkan khusus untuk tujuan dakwah 
ialah Yayasan Dakwah Islamiah Malaysia (YADIM). YADIM yang 
ditubuhkan hasil resolusi Kongres Ekonomi Islam Ke-2 pada tahun 1973 
tidak menampakkan kejayaan yang diharapkan walaupun telah hampir 
memasuki tahun ke-40 penubuhannya. 

ii. YADIM boleh diperkasakan dan digerakkan dengan pimpinan dan 
pengurusan yang berpengalaman luas dalam bidang dakwah dengan visi 
dan misi untuk memikul serta melaksanakan amanah ini dengan bersungguh 
dan berkesan. 

iii. YADIM juga perlu bergerak dengan perancangan dakwah yang 
berstrategik, bekerjasama serta mengembeling pelbagai NGO dakwah yang 
sedia ada. YADIM mesti terkedepan dalam memastikan misi dakwah di 
negara ini. 

iv. Peruntukan dana yang mencukupi dengan pelan perancangan jangka 
panjang dan aktiviti jangka pendek harus disusun dan diurus dengan 
berkesan (A Karim Omar, 2012:43).  

 
 
Terdapat juga laporan penulisan di akhbar-akhbar tempatan berkaitan peranan 
YADIM yang telah dibangkitkan dalam sesi Dewan Rakyat ketika pembentangan 
ahli Dewan Parlimen dengan menyatakan bahawa: 
 

"…Yayasan Dakwah Islamiah Malaysia (YADIM) tidak menjalankan 
tanggungjawab memberi dakwah kepada umat Islam di negara ini, 
sebaliknya sibuk berpolitik dengan puncanya kerana pimpinan badan 
dakwah itu dilantik atas kapasiti politik" (Berita Harian, Dewan panas 
debat isu perlekeh Islam, 27 November 2012). "…Kelemahan pentadbiran 
hal ehwal Islam di negara ini bukan lagi persepsi masyarakat semata-mata 
tetapi sudah menjadi pegangan berasaskan realiti. Orang bukan mengagak 
pentadbiran berkenaan lemah tetapi memang berpendapat sedemikian” 

(Berita Harian, Mengubah persepsi urus tadbir Islam, pendekatan 
menyeluruh tepis tanggapan negatif, pulih keyakinan ummah, 7 Oktober 
2012)."... Yayasan Dakwah yang tidak berdakwah. Sejarah itulah turut 
membentuk persepsi masyarakat hingga hari ini dan pengalaman yang 
dilalui kebanyakan masyarakat apabila berurusan agensi bekaitan Islam 
menguatan lagi tanggapan terhadap keseluruhan pengurusan hal ehwal 
Islam". (Berita Harian, Mengubah persepsi urus tadbir Islam, pendekatan 
menyeluruh tepis tanggapan negatif, pulih keyakinan ummah, 7 Oktober 
2012).  

 
 
Pada 5 April 2012 ketika Perbahasan Rang Undang-undang Perbekalan Tambahan 
(2011) 2012 di Parlimen mendakwa bahawa individu dilantik itu tidak membuat 
kerja-kerja gerakan dakwah sebagaimana ditetapkan misi dan visi YADIM (Detik 
Daily Suara Reformasi Rakyat, 14 April 2012). Hasil daripada laporan di atas 
menunjukkan bahawa terdapat permasalahan dalam aspek kepimpinan dan 
pengurusan organisasi yang begitu ketara oleh YADIM. Namun begitu, mutakhir 
ini terdapat anjakan paradigma yang telah ditransformasikan oleh YADIM bagi 
melaksanakan gerakan dakwah di Malaysia. Sehubungan itu, penyelidik 
menjadikan anjakan paradigma dan permasalahan YADIM sebagai asas dalam 
dalam kajian ini. Persoalan-persoalan kajian yang timbul iaitu: 
 

i. Apakah hala tuju dan strategi yang dilaksanakan oleh YADIM dalam 
mencapai matlamat penubuhannya?  

ii. Apakah terdapat permasalahan dan cabaran yang dihadapi oleh YADIM 
dan usaha-usaha untuk mengatasinya dalam memperkasa gerakan 
dakwahnya kepada masyarakat?  

iii. Apakah faktor-faktor yang mendorong YADIM melakukan transformasi 
dalam gerakan dakwahnya di Malaysia? 

iv. Apakah program dan produk dakwah yang dianjurkan oleh YADIM 
mempunyai implikasi kepada masyarakat? 

 
 
1.4 Objektif Kajian 
 
Objektif kajian merupakan hasrat penyelidik untuk melakukan kajian dan 
merupakan aspek yang terpenting dalam sesuatu penyelidikan. Penyelidik telah 
meletakkan objektif kajian sebagai landasan utama bagi memastikan hasil kajian 
menepati kepada matlamat sebenar penyelidikan. Oleh yang demikian, perlu 
ditegaskan objektif penyelidikan yang dijalankan adalah untuk:  
 

i. Menilai hala tuju dan strategi YADIM dalam mencapai matlamat gerakan 
dakwah di Malaysia. 

ii. Menganalisis permasalahan dan cabaran yang dihadapi oleh YADIM dalam 
usaha dakwah kepada masyarakat. 

iii. Menganalisis faktor-faktor yang mendorong YADIM melakukan 
transformasi berdasarkan fungsi pengurusan organisasi dakwah. 

iv. Mengenal pasti keberkesanan program dan produk dakwah yang 
dilaksanakan oleh YADIM. 

Dengan adanya objektif kajian ini akan memudahkan penyelidik mendapatkan hasil 
kajian yang tepat seiring dengan skop dan batasan kajian yang telah ditetapkan. 
Penjelasan dan pembuktian penyelidikan ini akan dibahas dan dianalisis dalam bab 
5 nanti iaitu hasil dan penemuan kajian. 
 
 
1.5 Kepentingan Kajian 
 
Kajian ini amat penting kerana tidak ada kajian yang dibuat secara menyeluruh 
mengenai transformasi YADIM sebagai sebuah institui dakwah di Malaysia. Jika 
ada hanyalah kajian pada peringkat awalan sahaja bagi memenuhi keperluan 
latihan ilmiah dan penulisan tesis untuk penganugerahan Ijazah Sarjana Muda. 
Diharapkan dapatan kajian ini dapat memberi input dan manfaat khususnya kepada 
YADIM dan secara amnya bagi organisasi dakwah di negara ini. Harapan 
penyelidik bahawa dengan kepentingan kajian ini dapat memberi maklumat dan 
hakikat sebenar tentang perlunya kepimpinan dan kompetensi pengurusan 
organisasi dakwah yang realistik kepada masyarakat. Berikut adalah beberapa 
kepentingan kajian yang mampu dihasilkan dari penyelidikan ini. Antaranya ialah: 
 

i. Kajian ini diharap dapat menjadi bahan rujukan bagi organisasi dakwah di 
negara ini. Faktor-faktor transformasi perlu dilakukan oleh setiap organisasi 
bersesuaian dengan zaman dan teknologi terkini masa kini. Hasil kajian ini 
juga boleh dijadikan panduan dan model kepada organisasi Islam yang lain 
dalam memperkasa gerakan organisasi dakwah mereka kepada masyarakat. 

ii. Transformasi dari aspek pengurusan organisasi dakwah yang meliputi 
kepimpinan, tenaga kerja, prasarana, metodologi, dan lain-lain secara 
holistik akan memberi impak yang besar kepada organisasi dakwah dan 
masyarakat. Pengukuhan secara berteruskan dengan membuat penilaian dan 
penambahbaikan perlu dilakukan dari masa ke semasa oleh setiap 
organisasi dakwah di negara ini. Ruang lingkup kompetensi dalam 
pengurusan dan pelaksanaan program-program dakwah dapat mengubah 
persepsi masyarakat terhadap pengurusan di dalam organisasi dakwah.  

iii. Kajian ini menyumbang kepada literatur pembangunan kepimpinan dakwah 
dalam konteks pengurusan organisasi dakwah. Hasil kajian juga diharap 
dapat memperkukuh gerakan dakwah YADIM terutama aspek kompetensi 
pengurusannya agar lebih efesien dan efektif. 

iv. Kajian ini juga dilihat mampu memberikan maklumat dan pengetahuan 
masyarakat bahawa dalam usaha untuk mengembangkan dakwah Islamiah 
dan Islahiah, organisasi dakwah harus mendepani pelbagai masalah dan 
cabaran yang timbul dalam apa jua keadaan. Namun demikian, usaha 
mendakwahkan masyarakat secara berterusan terus dilaksanakan oleh 
YADIM. 

v. Kajian ini sebagai tanda aras kepada penyelidik yang akan datang untuk 
mengkaji perkara-perkara yang bersifat lanjutan daripada hasil dan dapatan 
kajian ini khususnya dalam ruang lingkup pengurusan organisasi dakwah. 

1.6 Skop Dan Batasan Kajian 
 
Perkembangan dan transformasi YADIM juga dilihat dengan pembukaan beberapa 
pejabat cawangannya. Penubuhan pejabat cawangan YADIM ini telah wujud 
semasa di era kepimpinan Yang DiPertua (YDP) Datuk Haji Mohd Nakhaie Bin 
Haji Ahmad. Cawangan-cawangannya iaitu YADIM Zon Utara, di Sungai Petani 
Kedah, Zon Selatan di Johor Bahru, Zon Sabah di Kota Kinabalu, Zon Sarawak di 
Kuching, Zon Timur di Kuala Trengganu, Trengganu dan YADIM cawangan 
Kelantan.  Namun skop kajian ini hanya tertumpu kepada YADIM di ibu pejabat 
sahaja iaitu di Kompleks Pusat Islam Putrajaya dan tidak mencakupi cawangan-
cawangannya.  
 
 
Penyelidikan ini juga mempunyai batasan kajian yang perlu dihadapi oleh 
penyelidik. Antara yang ketara adalah untuk mendapatkan sumber yang 
mencukupi. Walaupun penyelidik telah berusaha dengan sedaya upaya untuk 
mendapatkan bahan kajian daripada sumber primer dan sekunder, namun 
permasalahan ini lebih ketara apabila ada di antara YDP-YDP YADIM tidak 
meninggalkan sebarang bentuk penulisan berkaitan dengan riwayat hidupnya 
ataupun penglibatannya dalam penyebaran dakwah apabila menerajui YADIM 
dengan kepelbagaian isu-isu semasa yang dihadapi semasa hayatnya yang dapat 
dilihat dari kacamata mereka sendiri. Hal ini  berkemungkinan mereka terlalu sibuk 
bekerja dan usia mereka yang singkat. 
 
 
Masalah kajian juga turut dapat dilihat dari segi sumber dokumentasi yang 
berselerak di merata tempat dan memerlukan masa penyelidikan yang lebih 
panjang. Halangan juga berlaku ketika penyelidik cuba mendapatkan bahan-bahan 
kajian seperti dokumen penubuhan organisasi, senarai nama Ahli Lembaga 
Pemegang Amanah, jumlah kakitangan, latarbelakang pendidikan kakitangan, 
alamat lengkap Ahli lembaga Pemegang Amanah YADIM dan sebagainya yang 
tidak mendapat kerjasama dari para pegawai YADIM. Namun, setelah membuat 
memo kelulusan kepada Ketua Pegawai Eksekutif, Dr. Ahmad Fadzli Bin Ahmad 
Tajuddin sebahagian maklumat telah diperolehi bagi membantu penyelidikan ini.  
 
 
Selanjutnya, penyelidik juga lebih banyak mendapatkan bahan-bahan yang 
berkaitan di Arkib Negara dan Perpustakaan Universiti. Sesetengah bahan di Arkib 
Negara juga terutama berkaitan dengan biodata mantan YDP yang telah meninggal 
dunia masih tidak dapat dirujuk. Sebahagian fail atau dokumen masih lagi 
dikategorikan “fail peribadi” dan tidak boleh dibuat rujukan. Penyelidik tidak 
hanya mengumpulkan sumber dari perpustakaan dan Arkib Negara, malah 
berusaha juga mencari sumber dengan mengadakan sesi temu bual secara 
mendalam dengan Ahli Lembaga Pemegang Amanah, Yang DiPertua (YDP), 
mantan Yang DiPertua, mantan Timbalan Yang DiPertua (TYDP) dan para 
pegawai yang telah berkhidmat 10 tahun ke atas di YADIM. Ada di antara mereka 
apabila mengadakan temu bual memberikan maklumat secara umum tentang 
perkembangan dakwah dan pelaksanaan segala aktiviti semasa mereka menjadi 
YDP atau TYDP YADIM. Ramai individu atau tokoh YDP YADIM yang telah 

meninggal dunia. Penyelidik berusaha menampung kekurangan tersebut sama ada 
dari media elektronik atau media cetak berdasarkan sumber sekunder seperti 
koleksi teks ucapan perasmian, bahan-bahan penulisan, minit mesyuarat, surat-
surat, kertas kerja, penulisan di akhbar, buku laporan tahunan, journal dan lain-lain. 
Artikel yang ditulis dalam teks tersebut dan bahan-bahan yang didapati lebih 
relevan dalam usaha mendapatkan maklumat yang lebih komprehesif.  
 
 
1.7 Definisi Operasional 
 
Definisi operasional berdasarkan beberapa perkataan tertentu yang dilakukan oleh 
penyelidik amat penting untuk menjelaskan dan menghuraikan maksud dengan 
lebih terperinci mengenai kajian penyelidikan.  
 
 
1.7.1 Transformasi 
 
Transformasi meliputi aspek dalaman dan luaran yang mempunyai peranan penting 
dalam mencapai objektif sesebuah organisasi. Istilah transformasi menurut Kamus 
Dewan (2013:1712) perubahan bentuk yang meliputi sifat, rupa, keadaan dan lain-
lain. Dalam Cambridge Learner's Dictionary (2009:749), gabungan dua perkataan 
Trans dan form. Trans bermaksud merentasi satu sisi dan form iaitu bentuk yang 
terhasil. Gabungan ini menghasilkan transformasi yang membawa maksud satu 
bentuk perubahan sifat yang ingin dilakukan dalam sesuatu perkara. Oleh itu, 
transformasi adalah satu usaha untuk melakukan perubahan pada perkara yang 
masih berada dalam situasi lama kepada sesuatu yang lebih baik. Dengan usaha ini 
akan menjamin survival organisasi melalui kecekapan dan keberkesanan organisasi 
dalam memberikan perkhidmatan atau pengeluaran (Musa Ali, 2015).  
 
 
Definisi operasi: Dalam kajian ini penyelidik mendapati terdapat transformasi yang 
telah dilaksanakan oleh YADIM sebagai sebuah Institusi dalam melaksanakan 
gerakan dakwahnya kepada masyarakat. Terdapat perubahan keseluruhan 
organisasi dakwah YADIM dalam aspek kepimpinan dan pengurusan organisasi 
dakwah. Melalui platform pelaksanaan program dan aktivitinya telah direncanakan 
secara lebih tersusun, sistematik dan berstrategi bagi menjamin kesejahteraan 
ummah di negara ini. 
 
 
1.7.2 Institusi Dakwah 
 
Institusi merupakan badan atau organisasi yang diitubuhkan untuk tujuan tertentu 
(Kamus Dewan:2013;581). Institusi Dakwah merupakan agen pelaksana dakwah 
yang terdiri dari kalangan organisasi atau pertubuhan di bawah agensi kerajaan dan 
badan bukan kerajaan  yang terlibat dalam melaksanakan gerak kerja dakwah 
secara sistematik (Dasar Dakwah Negara: 2015).  
 
 



© C
OPYRIG

HT U
PM

  

10 
 

Definisi operasi: Dalam kajian ini, penyelidik memberi fokus kepada sebuah Badan 
Amanah iaitu YADIM yang telah ditubuhkan oleh kerajaan pada 25 Januari 1974. 
YADIM telah diberi kuasa di bawah Ordinan Trustee untuk memperkembangkan 
agama Islam dan amnya bagi maksud kerja-kerja pendidikan, sosial dan kebajikan 
dalam kalangan orang-orang Islam (Perlembagaan Yayasan Dakwah Malaysia, 
1973: 1).YADIM merupakan sebuah Institusi Islam yang dikelompokkan dalam 
fungsi dan peranannya dikategorikan di bidang kebajikan serta kemasyarakatan 
yang cuba mengurus dari pelbagai aspek jasmani dan rohani, material dan spiritual 
mengikut panduan yang telah ditetapkan oleh Islam (Nor Azzah Kamri, Siti Arni 
Basir, 2013: 13). Dalam kajian ini, transformasi diteroka melalui aspek penilaian 
matlamat, pengurusan organisasi, keberkesanan program dan produk dakwah 
YADIM. Perkara ini penting dalam menilai pencapaian YADIM sebagai sebuah 
Institusi dakwah dalam menjalankan misi dan peranannya di Malaysia 
 
 
1.8 Struktur Penulisan Tesis 
 
Struktur penulisan tesis penyelidikan yang berbentuk ilmiah ini kepada terbahagi 
kepada enam bab. Bab pertama didahului dengan pendahuluan. Penyelidik akan 
menjelaskan berkaitan pengenalan, latar belakang kajian, pernyataan masalah, 
objektif kajian, kepentingan kajian, skop dan batasan kajian, definisi operasional, 
struktur penulisan tesis dan kesimpulan. Huraian dalam bahagian ini akan memberi 
gambaran secara keseluruhan terhadap hasil kajian.  
 
 
Dalam bab kedua, penyelidik akan menjelaskan secara terperinci berkaitan dengan 
latar belakang dan perkembangan Yayasan Dakwah Islamiah Malaysia. Huraian 
meliputi sejarah penubuhan, lokasi dan cawangan, struktur pengurusan, vis, misi, 
strategi dan pencapaian. Selanjutnya, perkembangan YADIM dalam gerakan 
dakwah kepada masyarakat yang meliputi penubuhan dan penjenamaan 
penyelarasan NGO, program-program dakwah dan bahan-bahan penerbitan.  
 
 
Selanjutnya dalam Bab ketiga, penyelidik menghuraikan tentang perkembangan 
dan transformasi gerakan organisasi dakwah di Malaysia. Dalam huraian ini 
mencakupi aspek kepimpinan dan pengurusan dakwah yang meliputi hala tuju dan 
strategi, matlamat, elemen utama pengurusan organisasi dakwah dan pemerkasaan 
gerakan organisasi dakwah di Malaysia.  
 
 
Bab keempat pula, penyelidik akan menghuraikan secara terperinci metodologi 
kajian yang digunakan penyelidik dalam kajian ini. Bab kelima, penyelidik akan 
menganalisa hasil semua dapatan kajian daripada soalan-soalan temu bual yang 
telah dijalankan terhadap responden yang terdiri dari Ahli Lembaga Pemegang 
Amanah, Pengurusan Tertinggi dan juga para pegawai YADIM. Analisis dapatan 
juga daripada soalan-soalan yang dikemukakan kepada  responden luaran dengan 
memberikan perspektif atau pandangan mereka terhadap transformasi YADIM. 
Agensi-agensi yang terlibat adalah agensi-agensi sekutu dan badan-badan NGO 
serta individu yang terlibat dengan program YADIM. Bahan-bahan dokumentasi 

melalui akhbar, laporan, minit mesyuarat dan lain-lain akan dianalisis bagi 
mengukuhkan data penyelidikan ini. Hasil dan penemuan kajian dibuat secara 
terperinci bagi menjawab semua objektif kajian.  

Bab keenam pula, penyelidik akan membuat ringkasan metodologi, hasil kajian, 
implikasi kajian serta cadangan terhadap hasil semua dapatan kajian. Analisa kajian 
juga akan dibincangkan secara terperinci dan menyeluruh dari bab-bab terdahulu 
dalam penulisan kajian ini. Penyelidik juga akan mengutarakan beberapa saranan 
atau cadangan kepada pihak YADIM. Diharapkan segala saranan atau cadangan 
akan diambil perhatian untuk dipertimbangkan bagi meningkatkan dan 
memperkukuhkan gerakan dakwah dalam usaha menyebarluaskan syiar Islam di 
negara ini. 

1.9 Kesimpulan 

Sebagai penutup dan kesimpulan bab, penyelidik berharap agar kajian ini dapat 
disempurnakan dengan sebaiknya mengikut perancangan yang telah ditetapkan. 
Penyelidik berharap agar kajian ini dapat menjelaskan segala persoalan-persoalan 
tentang transformasi YADIM sebagai sebuah institusi dakwah dalam melaksanakan 
gerakan dakwah kepada masyarakat di Malaysia. Penyelidikan ini mampu memberi 
sumbangan kepada organisasi dakwah di negara ini dalam mentransformasi 
gerakan dakwah kepada masyarakat.  

 Lumpur 

Potongan daripada minit-minit persidangan kesembilan Majlis di bilik gerakan 

 Perdana Menteri, 22 Disember 1972. Fail Arkib Negara: Kuala Lumpur 

Potongan minit-minit Persidangan Majlis Kelapan yang diadakan di bilik gerakan 

 Perdana Menteri, 4 September 1972. Fail Arkib Negara: Kuala Lumpur 

 

Surat kepada YAB Tun Haji Abdul Razak, Perdana Menteri Malaysia, 27 Januari 

 1972. Fail Arkib Negara: Kuala Lumpur 

Surat Tun Haji Abdul Razak Bin Hussein, Perdana Menteri kepada Setiausaha 

 Majlis Kebangsaan Bagi Hal Ehwal Ugama Islam, 13 April 1972. Fail Arkib 

 Negara: Kuala Lumpur 

Surat Tun Haji Abdul Razak Hussein, Perdana Menteri Malaysia kepada Setiausaha 

 Majlis Kebangsaan Bagi Hal Ehwal Islam, 11 Mei 1972. Fail Arkib Negara: 

 Kuala Lumpur 

Surat Setiausaha Majlis Kebangsaan Bagi Hal Ehwal Ugama Islam Malaysia, kepada 

 YB Tan Sri Abdul Aziz Mohd Zin, Prof Ahmad Ibrahim dan Dr. Mohd 

 Zain Othman, 1 Ogos 1972 . Fail Arkib Negara: Kuala Lumpur 

Surat Setiausaha Majlis Kebangsaan Bagi Hal Ehwal Ugama Islam Malaysia, kepada 

 Peguam Negara Malaysia, 25 Ogos 1972 . Fail Arkib Negara: Kuala Lumpur 

Surat  Peguam Negara Malaysia kepada Setiausaha Majlis Kebangsaan Bagi Hal 

 Ehwal  Ugama Islam Malaysia, 30 Ogos 1972. Fail Arkib Negara: Kuala 

 Lumpur. 

Surat Pengerusi Biro Ugama UMNO Malaysia kepada YAB Tun Haji Abdul Razak 

 Datuk  Hussein 1 September 1972. Fail Arkib Negara: Kuala Lumpur 

Surat Setiausaha Majlis Kebangsaan Bagi Hal Ehwal Ugama Islam Malaysia kepada 

 Peguam Negara Malaysia, 18 September 1972. Fail Arkib Negara:  Kuala 

 Lumpur 

Surat maklumbalas Peguam Negara Malaysia, 6 Oktober 1972. Fail Arkib Negara: 

 Kuala Lumpur 

Surat Setiausaha Majlis Kebangsaan Bagi Hal Ehwal Ugama Islam Malaysia kepada 

 Peguam Negara Malaysia. 16 September 1972. Fail Arkib Negara:  Kuala 

 Lumpur 

Surat maklumbalas daripada Jabatan Peguam Negara Malaysia, 4 Disember 1972. 

 Fail Arkib Negara: Kuala Lumpur 

Surat Setiausaha MKI kepada Ketua Setiausaha Negara, 5 Januari 1973. Fail Arkib 

 Negara: Kuala Lumpur 

Surat Peguam Negara Malaysia kepada Setiausaha Parlimen kepada Perdana 

 Menteri, 28 April 1973. Fail Arkib Negara: Kuala Lumpur 

Surat maklumbalas Setiausaha MKI kepada Peguam Negara, 5 Mei 1973. Fail Arkib: 

 Negara Kuala Lumpur 

 

Surat Setiausaha Majlis Kebangsaan Bagi Hal ehwal Ugama Islam kepada Perdana 

 Menteri Malaysia, 28 Julai 1973. Fail Arkib Negara: Kuala Lumpur 

Surat edaran perjumpaan Pemegang-pemegang Amanah, 6 Februari 1974. Fail Arkib 

 Negara: Kuala Lumpur 

Surat kepada semua Ahli Yayasan Dakwah Islamiah, 15 Februari 1974. Fail Arkib 

 Negara: Kuala Lumpur 

Surat Jabatan Peguam Negara kepada Yayasan Dakwah Islamiah Malaysia, 28 

 November 1975. Fail Arkib Negara: Kuala Lumpur 

Surat Tan Sri Dato Syed Nasir Ismail kepada YAB Dato Hussein Onn, Perdana 

 Menteri Malaysia: Masalah Dan Masa Depan Yayasan Dakwah Islamiah 

 Malaysia. September 1980, Fail Akib Negara: Kuala Lumpur 

Surat Perakuan Perbadanan dalam perkara Ordinan Pemegang Amanah (Perbadanan) 

 1952. Ditandatangani oleh Peguam Negara bertarikh 30 Mei 1974. Dokumen 

 Sulit. Fail Arkib Negara : Kuala Lumpur 

Surat Setiausaha Majlis Kebangsaan Bagi Hal Ehwal Ugama Islam kepada 

 Setiausaha kerja Yayasan Dakwah Islamiah Malaysia, 8 November 1975. 

Salinan Rumusan-rumusan Kongres Ekonomi Islam yang ke-2, Majlis Kebangsaan 

 Bagi Hal Ehwal Ugama Islam, Pejabat Perdana Menteri. 7 Januari 1974. Fail 

 Arkib Negara: Kuala Lumpur 

Surat persetujuan Tun Haji Haji Abdul Razak Bin Hussein atas pelantikan 

 jawatankuasa  kecil penubuhan Yayasan Dakwah Islam, 11 Mei 1972. Fail 

 Arkib Negara: Kuala Lumpur   

Surat peguam Negara Malaysia bertarikh 16 Julai 1973 kepada Setiausaha Majlis 

 Kebangsaan Bagi Hal Ehwal Ugama Islam. Fail Arkib Negara. 

Surat Perakuan Perbadanan dalam perkara Ordinan Pemegang Amanah (Perbadanan) 

 1952. Ditandatangani oleh Peguam Negara bertarikh 30 Mei 1974.  Dokumen 

 Sulit. Fail Arkib Negara: Kuala Lumpur 

Surat maklum balas daripada Penyimpan Mohor Besar Raja-Raja kepada YADIM, 

 Progam Dakwah Negara. 20 Mac 2014. Yayasan Dakwah Islamiah Malaysia: 

 Kuala Lumpur 

Ucapan YAB Tun Abdul Razak Bin Hussein, Perdana Menteri Malaysia dalam 

 perjumpaan PERKIM Pahang pada 25 Januari 1974. Fail Arkib Negara: 

 Kuala Lumpur 

Ucapan Y.B Tan Sri Syed Nasir Ismail sempena Kursus Pendidikan Kerohanian di 

 Bukit Mertajam Pulau Pinang pada 7 Januari 1980. Fail Arkib Negara: Kuala 

 Lumpur 

 

Warta Kerajaan Seri Paduka Baginda, Akta Fungsi-Fungsi Menteri 1969. 2013. Fail 

 Arkib Negara: Kuala Lumpur. 

 

 

Sumber Jaringan Atas Talian 

http://www.islam.gov.my/visi-misi-objektif-fungsi, diakses pada 25 Ogos 2014. 
 

http://www.islam.gov.my/senarai-cawangan-dan-bahagian-di-jakim, diakses pada  25 

 Ogos  2014. 

http://www.tabunghaji.gov.my, diakses pada 9 November 2014 

http://www.perkim.net.my/latarbelakang, diakses pada 3 Disember 2014 

http://www.perkim.net.my/tunku-dan-perkim, diakses pada 3 Disember 2014 

 

http:www.abim.org.my, diakses pada 11 Disember 2014 

 

http://www.ikram.my, diakses pada 12 Disember 2015 

 

http://www.yadim.com.my, diakses pada 20 Januari 2015 

Majalah dan Surat Khabar 

Majalah Dakwah 1980. Kuala Lumpur: Yayasan Dakwah Islamiah Malaysia 

 (YADIM) 

Majalah Dakwah 1977. Kuala Lumpur: Yayasan Dakwah Islamiah Malaysia 

 (YADIM) 

Majalah Dakwah 1980. Kuala Lumpur: Yayasan Dakwah Islamiah Malaysia 

 (YADIM) 

Berita Harian, Mengubah persepsi urus tadbir Islam, pendekatan menyeluruh tepis 

 tanggapan negatif, pulih keyakinan ummah, 7 Oktober 2012 

Berita Harian, Dewan panas debat isu perlekeh Islam, 27 November 2012. 

Utusan Melayu, Kongres Ekonomi Islam Ke-2, 18 Mei 1972 

Utusan Malaysia, Fahami hudud, elak sentimen. 1 Mei 2015 

Utusan Malaysia, Misi Tersendiri, Unik FMD. 8 April 2015.  

Utusan Malaysia, Wujudkan dasar dakwah kebangsaan, 18 Jun 2013 

Utusan Malaysia,Perlembagaan Jaga Kedaulatan Islam, 7 Mac 2015 

Utusan Malaysia, CIMB Islamic Bank beri sumbangan pembinaan rumah panjang di 

 Kudat, 20 Disember 2013 

Utusan Malaysia, Umat Islam masih  kurang faham sistem muamalat, 28 Oktober 

 2014 

Berita Harian. Mukatamar Majlis Amal Islami Malaysia : Isu Ancaman agama Islam, 

 perpaduan jadi tumpuan. 19 Februari 2016. 

Utusan Malaysia, MDN tubuh Sekretariat Perpaduan Ummah, 31 Mei 2016 

 

 

 

 

 

 

 

 


	1. TITLE PAGE, ETC -221017
	2. BAB 1- 6 -221017
	3. BIODATA PENULIS -231017
	Blank Page
	Blank Page
	Blank Page



